
ISSIQLIK TA’MINOTI 
XIZMATLARINI KO‘RSATISH 
SAMARADORLIGI VA SIFATINI 
BAHOLASH KO‘RSATKICHLARI 
TIZIMI
Abdulaziz Abdumo‘minovich Matro‘ziyev
SamISI mustaqil tadqiqotchisi

Annotatsiya: Maqolada issiqlik ta’minoti xizmatlarini ko‘rsatuvchi korxonalarda bozor munosabatlarini shakllanishi va rivo-
jlanishi, shuningdek, innovatsion yondashuvlar asosida issiqlik ta’minoti xizmatlarini ko‘rsatuvchi korxonalar samarador-
ligini oshirishni nisbatan kam mablag‘ va mehnat sarflagan holda mavjud resurslardan ratsional foydalanish nisbatan 
yuqoriroq xizmat sifati bilan iste’molchilarning ehtiyojini to‘laroq qondirilishi maqolada yoritiladi.

Kalit so‘zlar: Issiqlik ta’minoti, issiqlik energetikasi infrotuzilmasi, innovatsiya, issiqlik ta’minoti samaradorligi ko‘rsat-
kichlari.
Abstract: In the article, the formation and development of market relations in the enterprises providing heat supply ser-
vices, as well as the improvement of the efficiency of the enterprises providing heat supply services based on innovative 
approaches, the rational use of available resources with a relatively high quality of service, while spending relatively little 
money and labor, will be covered in the article.

Key words: Heat supply, heat energy infrastructure, innovation, heat supply efficiency indicators.
Аннотация: В статье рассматривается формирование и развитие рыночных отношений на предприятиях, оказы-
вающих услуги теплоснабжения, а также повышение эффективности деятельности предприятий, оказывающих 
услуги теплоснабжения, на основе инновационных подходов, рационального использования имеющихся ресурсов 
с относительно высоким качеством. обслуживания, затрачивая при этом относительно мало денег и труда, будет 
рассмотрено в статье.

Ключевые слова: Теплоснабжение, теплоэнергетическая инфраструктура, инновации, показатели эффектив-
ности теплоснабжения.

K I R I S H
Bugungi kunda dunyo aholisi sonining ortib borishiga mutanosib ravishda uy-joy fondi kengayib bormoqda. 

Uy-joy fondining kengayishi bir tomondan, iste’molchilarning issiqlik ta’minoti xizmatlariga bo‘lgan real ehtiyoji 
darajasining ortishiga olib kelsa, ikkinchi tomondan, iste’mol qilinayotgan xizmatlar sifatiga bo‘lgan talab dara-
jasining ko‘tarilishiga olib keladi. Sohani yagona tizim sifatida shakllantirish, soha faoliyatida davlatning o‘rni, 
sohada innovatsion jarayonlarini takomillashtirish, tabiiy monopoliya darajasini cheklash va bozor mexanizm-
larining amal qilish doirasini kengaytirish hamda soha korxonalari tomonidan ko‘rsatiladigan xizmatlar turini 
kengaytirish masalalarini o‘z ichiga oladi.

Bu esa sohada samarali boshqaruv tizimiga ega korxonalarni tashkil etish va ularning faoliyatini bozor 
munosabatlari asosida rivojlantirishni talab etmoqda. Bu yo‘nalishda mamlakatimizni 2030-yilgacha bo‘lgan 
davrda rivojlantirish Konsepsiyasida shaharlarni “aqlli shahar” tizimiga o‘tkazish va “aholining kommu-
nal-maishiy xizmatlar bilan ta’minlanish darajasini oshirish” vazifalarining belgilanganligi ham sohada chuqur 
tarkibiy o‘zgarishlarni amalga oshirish hamda issiqlik ta’minoti xizmatlari sohasida samarali boshqaruv mexa-
nizmlarini joriy etish dolzarbligini ko‘rsatmoqda.

A D A B I Y O T L A R  T A H L I L I
So‘nggi paytlar issiqlik ta’minoti samaradorligi masalalari ko‘plab tadqiqot obyektiga aylandi. Issiqlik ta’mi-

noti tizimining iqtisodiy mohiyatini, shu jumladan, uning samarali ishlashini ta’minlash masalalarini o‘rganishga 
Komarova V.Ye., Ulanovskaya V.D., Chernyak V.Z.,va boshqa olimlar katta hissa qo‘shdilar. Shu bilan birga 
makro darajadagi ilmiy tadqiqot mavzusi issiqlik ta’minoti tizimining samaradorligining iqtisodiy va texnik muam-
molariga bag‘ishlangan.

tahlil qilishning asosiy vazifalaridan birinchisi – mehnat resurslari, moddiy resurslar va moliyaviy resurslarning 
iqtisodiy samaradorligini aniqlash va navbatdagisi – faoliyat samaradorligini oshirishda ichki resurslarni aniq 
hisoblanishi ko‘rsatib o‘tilgan.

V.Chernyak issiqlik ta’minoti xizmatlari sohasining samaradorligini nafaqat moliyalashtirish hajmi va mod-
diy-texnika bazasini qo‘shimcha vositalarni kiritish orqali kuchaytirishda, balki xizmatlar sifatini saqlab turgan 
yoki oshirgan holda xarajatlarni tejash bilan belgilaydi.

Yuqoridagilardan kelib chiqib aytish mumkinki, bu sohada ko‘plab muammolar mavjud degan xulosaga 
kelish mumkin, ya’ni sifatli statistik ma’lumotlarning yo‘qligi, sohada innovatsiyalarni deyarli joriy etilmasligi, 
issiqlik tarmoqlarining yuqori darajada eskirishi, yo‘qotishlarning oshishi, issiqlik tariflarining yuqoriligi kabi 
muam molar uzoq yillar davomida o‘z yechimini topmagan.

Tadqiqotchi R.F.Gataullinning fikricha, issiqlik ta’minoti xizmatlarining samaradorligi natijalari (daromadlar 
va hajmlar – xususiy va jismoniy shaxslar uchun) minimal xarajatlarga teng bo‘lganda erishiladi. Bundan tash-
qari, u pullik va bepul xizmatlar birlashtirilgan sohalarda (ta’lim, sog‘liqni saqlash, kommunal xo‘jaligi va bosh-
qalar) ularning daromadlilik ko‘rsatkichi samarani tavsiflamasligini ta’kidlaydi.

T A D Q I Q O T  M E T O D O L O G I YA S I
Maqolada issiqlik ta’minoti sohasida iqtisodchi olimlarning mavzuga bag‘ishlangan ilmiy asarlari o‘rganilgan. 

Tadqiqot metodologiyasi sifatida adabiyotlarning qiyosiy tahlili va farazni asoslash usullaridan foydalanilgan.

T A H L I L  V A  N A T I J A L A R
Issiqlik ta’minoti xizmatlari sohasida faoliyat yuritayotgan korxonalar faoliyatida iste’molchilarning ushbu 

xizmatlarga bo‘lgan talabinin kengayishi bilan bozor munosabati chuqurlashib boradi va bu, o‘z navbatida, 
sohada ma’lum darajada iqtisodiy qonuniyatlarning amal qila boshlashiga olib keladi.

Issiqlik ta’minoti xo‘jaligida bozor munosabatlarining shakllanishi va rivojlanishi quyidagi asosiy tamoyillar 
negizida yuzaga keladi (1-jadval).

1-jadval: Issiqlik ta’minoti xo‘jaligida bozor munosabatlarining shakllanishi va rivojlanishining asosiy tamoyillari 
va ularning xususiyatlari1

Tamoyillar Xususiyatlar

Raqobat Issiqlik ta’minoti xizmatlar (mahsulot va ishlari)ni sotuvchilar va sotib oluvchilarning 
ko‘p miqdorda mavjudligi

Narxlarning erkin shakllanishi Issiqlik ta’minoti xizmatlar bozorida to‘lovga qobil talab va taklif o‘rtasidagi to‘g‘ridan 
to‘g‘ri munosabatlarning natijasi

Shartnomaviy munosabatlar
Issiqlik ta’minoti xizmatlarini iste’molchi huquqlarini ko‘zda tutish bo‘yicha choralarni 
ko‘zda tutuvchi teng huquqli iqtisodiy subyektlar o‘rtasidagi kelishuv asosidagi 
munosabatlar

Davlat tomonidan boshqarish
Issiqlik ta’minoti xizmatlar bozori ishtirokchilari tomonidan mavjud qonunchilikka amal 
qilinishini hamda iste’molchilarning konstitutsion huquq va erkinliklari ta’minlanishini 
kafolatlash

Bozor segmentatsiyasi Issiqlik ta’minoti xizmatlar bozorini xaridorlar guruhlariga bo‘lish, bozor segmentlarini 
ajratish

Xizmat (ish)larning o‘zaro 
aloqadorligi

Ko‘rsatiladigan issiqlik ta’minoti xizmatlari tizimning boshqa tarmoq yoki soha 
korxonalari bilan o‘zaro aloqadorligi

To‘lovlarning majburiyligi

Iste’molchilar (aholi va korxonalar) tomonidan ko‘rsatilgan xizmatlar uchun to‘lovlarning 
o‘z vaqtida va to‘liq amalga oshirilishi. Ayrim toifadagi iste’molchilarga to‘lovlarni 
belgilangan tartibda va hajmda davlat tomonidan kompensatsiya ko‘rinishida to‘lab 
berilishi

Imtiyozlar va subsdiyalarning 
manzilliligi

Aholining kam daromadli toifalariga issiqlik ta’minoti xizmatlar bo‘yicha to‘lovlarni 
amalga oshirilishida davlat tomonidan manzilli ijtimoiy himoyaning qo‘llanilishi

Turli me’yorlar mavjudligining 
majburiyligi

Iste’molchilar ular uchun eng arzon narxlarda eng yaxshi holat (uy maydoni, loyihasi, 
issiqlik ta’minoti xizmatlar sifati, ichki dizayn, joylashuv o‘rni va boshqalar)dagi 
me’yorlarni tanlash mavjudligi

Iste’molchining ustunligi Xizmatlar taklif etuvchilarning iste’molchilar oldidagi mas’uliyati

1 Muallif tomonidan ishlab chiqilgan.

Har bir tamoyil sohadagi munosabatlarning xususiyatlaridan kelib chiqqan holda o‘z xususiyatiga ega 
bo‘lib, tamoyillarning bajarilishida ushbu xususiyatlarga alohida e’tibor qaratilishi lozim.

Issiqlik ta’minoti xizmatlari sohasi samaradorligini aniqlash masalasiga turlicha uslubiy yondashuvlar 
mavjud. Ayrim yondashuvlar soha samaradorligini oshirishni nisbatan kam mablag‘ va mehnat sarflagan holda 
mavjud resurslardan ratsional foydalanish nisbatan yuqoriroq xizmat sifati bilan iste’molchilarning ehtiyojini 
to‘laroq qondirishda ko‘radilar. Ko‘pchilik tomonidan issiqlik ta’minoti xizmatlari samaradorligi sifatida iqtisodiy 
jihatdan erishilgan natijalar (ko‘rsatilgan xizmatlar hajmi) va jamiyatda mavjud turli resurslar xarajati o‘rtasidagi 
munosabat tushuniladi.

Bizning fikrimizcha, issiqlik ta’minoti xizmatlarini taqdim etish samaradorligi jamiyat manfaatlari uchun, 
ishlab chiqarish va ishchi kuchining eng kam miqdori bilan maksimal natijalarga erishish bilan belgilanadi. 
Shu bilan birga, issiqlik ta’minoti xizmatlarining samaradorligini faqat taqdim etilayotgan xizmatlarning o‘sishi 
va narxlarning pasayishi bilan bog‘lash mumkin emas, samaradorlikni aniqlashda ijtimoiy oqibatlarga muhim 
ahamiyat berish lozim.

Birinchidan, resurslardan foydalanishning katta ta’siri hali ham ishchilarning mehnat sharoitlari yomonla-
shishi bilan bir vaqtda yuz bersa, bu ishlab chiqarish samaradorligining oshishini anglatmaydi.

Ikkinchidan, ko‘rsatilayotgan issiqlik ta’minoti xizmatlarining hajmining ko‘payishi, resurslardan foydalanish 
samaradorligini oshirish natijasida bajarilgan ishlar, mavjud ehtiyojlarga mos kelishi kerak. Agar u mavjud ehti-
yojlarga mos kelmasa, unda jamiyat uchun issiqlik ta’minoti xizmatlarining samaradorligi deyarli o‘smaydi va 
faqat foydasiz harajatlar yuzaga keladi.

Issiqlik ta’minoti xizmatlarini samaradorligi tahlilining uslubiy asoslari muammosini o‘rganar ekanmiz, 
aytish mumkinki, ko‘pchilik iqtisodchilar samaradorlik tahlilining (samaradorlik mezonlari) quyidagi jihatlariga 
e’tibor qaratmoqdalar:

■ issiqlik ta’minoti xizmatlarini ko‘rsatish harajatlarining o‘zgarishi dinamikasi.

■ issiqlik ta’minoti xo‘jaligining moliyalashtirilishi hajmi.

■ kreditorlik va debitorlik qarzlari hajmining o‘zgarishi, shuningdek, issiqlik ta’minoti xizmatlarini ko‘rsatuv-
 chi korxonalarining joriy yil uchun yo‘qotishlari (mutlaq va nisbiy qiymatlar).

■ issiqlik ta’minoti xizmatlariga tariflar va narxlarni tahlil qilish.

■ issiqlik ta’minoti xizmatlariga to‘lovlarning hajmida aholi to‘lovlarining ulushi.

■ subsidiyalar hajmi va ularni ta’minlash uchun ajratilgan budjet mablag‘lari miqdori.

■ joriy yil uchun avariya hodisalari sonining oldingisiga nisbati.

■ muhandislik ta’minoti tizimlarining aylanma darajasi.

■ o‘tgan yilga nisbatan kapital ta’mirlangan va rekonstruksiya qilingan issiqlik ta’minoti fondining hajmi va 
boshqalar.

Ushbu ko‘rsatkichlar oqilona ravishda issiqlik ta’minoti xizmatini ko‘rsatish tizimining samaradorligi mezon-
lari sifatida ko‘rib chiqilishi mumkin. Aynan shu ko‘rsatkichlar issiqlik ta’minoti xo‘jaligi holatini baholash va 
uning o‘zgarishi to‘g‘risida xulosa chiqarish imkonini beradi. Ammo bu mezonlar quyidagi ko‘rsatkichlar bilan 
to‘ldirilishi kerak deb hisoblaymiz:

■ aholining issiqlik ta’minoti xizmatlaridan qoniqish darajasi (aholining issiqlik ta’minoti xizmatlari bo‘yicha 
shikoyat va arizalari soni, aholining issiqlik ta’minoti xizmatlariga doir huquqlari va erkinliklaridan erkin 
foydalanish imkoniyati va boshqalar).

■ sohadagi tadbirkorlik faoliyati ko‘rsatkichlari.

■ issiqlik ta’minoti xo‘jaligidagi investitsion faollik darajasi.

■ issiqlik ta’minoti xizmatlarini ko‘rsatish sohasidagi davlat xizmatlarining davlat ijtimoiy standartlariga 
muvofiqligini ta’minlash.

■ taqqoslanadigan sharoitlarda aholiga issiqlik ta’minoti xizmatlarini taqdim etish harajatlarini kamayti-
rish.

■ sanoatda yoqilg‘i-energetika resurslarini iste’mol qilishni kamaytirish (resurslarni tejash) va boshqalar.

SBir qator olimlar xizmat ko‘rsatish sohasining iqtisodiy va ijtimoiy samaradorligi atamasiga o‘z yondashuv-

larini ko‘rsatib o‘tishgan. Iqtisodiy samaradorlik erishilgan natijalar va jamiyat uchun mavjud bo‘lgan turli xil 
resurslarning xarajatlari o‘rtasidagi nisbat bilan tavsiflanadi. Ijtimoiy samaradorlik deganda aholining xizmat-
larga bo‘lgan ehtiyojini to‘liq qondirish tushuniladi.

Shunday qilib, issiqlik ta’minoti xizmatlari nafaqat tejamkor bo‘lishi kerak, balki ular iste’molchilar va yet-
kazib beruvchilar uchun maqbul bo‘lishi ham kerak.

Issiqlik ta’minoti xizmatlari bozorining asosiy subyektlari, bir tomondan, issiqlik ta’minoti xizmatlaridan 
foydalanuvchilar (aholi va xo‘jalik yurituvchi subektlar), boshqa tomondan issiqlik ta’minoti xizmatlarini ishlab 
chiqaruvchilar hisoblanadi. Bozorning har bir subyekti issiqlik ta’minoti xizmatlarining samaradorligiga o‘zlar-
ining manfaatlaridan kelib chiqib o‘z talablarini qo‘yadilar. Bir tomondan, iste’molchi issiqlik ta’minoti xizmatla-
rining sifatini iste’mol qilinadigan issiqlik ta’minoti xizmatlarining samaradorligining asosiy ko‘rsatkichi bo‘lgan 
ijtimoiy-iqtisodiy ko‘rsatkichlar bilan, boshqa tomondan, ishlab chiqaruvchilar samaradorlik mezoni sifatida 
iste’molchilar tomonidan kelib chiqadigan ijtimoiy va iqtisodiy ko‘rsatkichlar asosida o‘zgartirilgan sifat ko‘rsat-
kichi bilan bog‘laydilar.

Shunday ekan, issiqlik ta’minoti xizmatlarining samaradorligini boshqarish, bizning fikrimizcha, vakillik 
qilayotgan tomonlarning faoliyatini muvofiqlashtirish va ular o‘rtasida maqbul balansga erishishdan iborat.

X U L O S A  V A  T A K L I F L A R
Yuqoridagi fikrlardan kelib chiqib ta’kidlash o‘rinliki, rentabellik prinsipi issiqlik ta’minoti xizmatlarini ko‘rsatish 

sohasidagi korxonalar faoliyatining asosiy prinsipi va maqsadi bo‘lmasligi kerak. Aholining katta qismi uchun 
turmush darajasi pastligi, texnik jihozlarning yo‘qligi va issiqlik ta’minoti xo‘jaligining yomonlashishi bartaraf 
etilgan sharoitdagina ijtimoiy va iqtisodiy samaradorlik yuzaga keladi. Shubhasiz, bugungi sharoitda va yaqin 
kelajakda iste’molchilar uchun maqbul narxlardan kelib chiqqan holda ko‘rsatilayotgan xizmatlar sifati ushbu 
sohadagi ijtimoiy samaradorlikning ko‘rsatkichi bo‘lishi kerak.

Issiqlik ta’minoti infratuzilmasiga investitsiyalar, hatto uzoq muddatli o‘zini oqlash bilan ham, iqtisodiy 
jihatdan samarali va issiqlik ta’minotining boshqa turlari bilan raqobatbardoshligini isbotlagan haqiqiy biznesdir. 
Umuman olganda, raqobat bozor iqtisodiyotining muhim elementi hisoblanadi, chunki u samaradorlikni oshi-
radi, mahsulot va xizmatlar sifatini oshiradi, bu esa iste’molchilarni issiqlik bilan ta’minlashga ijobiy ta’sir ko‘rsa-
tadi. Markaziy issiqlik ta’minoti tizimlarida raqobatni yaratishda yuzaga keladigan asosiy vazifa iqtisodiyotning 
ushbu sektorida talab va taklifni boshqarishning oqilona va shaffof mexanizmlarini yaratishdir.

